
                                                                                                                             

ZAKON 
O IZMJENAMA I DOPUNAMA  

ZAKONA O JAVNIM PREDUZEĆIMA  
U BRĈKO DISTRIKTU BOSNE I HERCEGOVINE 

 
Ĉlan 1 

 
U Zakonu o javnim preduzećima u Brčko distriktu Bosne i Hercegovine ("Službeni 
glasnik Brčko distrikta BiH", broj: 15/06) u članu 11 stav 1 se briše, a dosadašnji 
stavovi 2 i 3 postaju stavovi 1 i 2.  
 
Iza novog stava 2 ovog člana dodaje se novi stav 3 koji glasi: 
 
"(3) U upravni odbor mogu biti imenovana dva člana iz reda službenika, koji su 
zaposleni u organima javne uprave Brčko distrikta BiH." 
 

Ĉlan 2 
 
Iza člana 11 dodaje se novi član 11a koji glasi: 
 

 "Ĉlan 11a 
(Postupak izbora i imenovanja ĉlanova upravnog odbora) 

 
(1) Upravni odbor imenuje gradonačelnik Brčko distrikta BiH na osnovu odluke 
nezavisne komisije o izboru kandidata za članove upravnog odbora javnog 
preduzeća. 
(2) Članovi upravnog odbora se biraju javnim konkursom. 
(3) Gradonačelnik Brčko distrikta BiH imenuje komisiju za izbor kandidata za članove 
upravnog odbora javnog preduzeća (u daljnjem tekstu: komisija), koju čine sedam 
članova:  

a) tri člana odgovarajućih kvalifikacija iz odjeljenja Vlade Brčko distrikta BiH, 
koji obavljaju nadležnosti iz oblasti srodnoj glavnoj djelatnosti javnog 
preduzeća; 
b) dva člana iz drugih srodnih odjeljenja, odnosno institucija Brčko distrikta 
BiH koji posjeduju stručnost u oblasti upravljanja finansijama i privredom; 
c) predsjednik Odbora za zapošljavanje Vlade Brčko distrikta BiH; 
d) šef Pododjeljenja za ljudske resurse Vlade Brčko distrikta BiH. 

(4) Komisija iz stava 3 ovog člana, uz administrativnu i tehničku pomoć Pododjeljenja 
za ljudske resurse, sprovodi postupak izbora najuspješnijih kandidata shodno 
odredbama Zakona o državnoj službi Brčko distrikta BiH, koje propisuju postupak 
izbora. 
(5) Gradonačelnik Brčko distrikta BiH je obavezan da donese akt o imenovanju 
članova upravnog odbora u roku od osam dana od dana konačnosti odluke komisije.  
(6) U slučaju da gradonačelnik Brčko distrikta BIH u roku iz stava 5 ovog člana ne 
donese akt o imenovanju članova upravnog odbora smatra se da je saglasan s 
odlukom Komisije o izboru najuspješnijih kandidata. U ovom slučaju odluka Komisije 
postaje konačna i obavezujuća i zamjenjuje odluku o imenovanju." 

Ĉlan 3 
 

U članu 20 iza riječi "propisanim" dodaju se riječi: "Statutom Brčko distrikta BiH". 
 
Iza stava 1 ovog člana dodaju se novi stavovi  (2) i (3) koji glase: 
 
"(2) Prilikom sprovoĎenja postupka za imenovanje direktora, upravni odbor: 

a) raspisuje i objavljuje javni konkurs za upražnjenu poziciju direktora; 
b) vrši odabir kandidata; 
c) zakazuje usmeni intervju, odnosno pismeno testiranje; 
d) ocjenjuje profesionalne sposobnosti odabranih kandidata kroz: 

1. usmeni intervju; 
2. pismeno testiranje ili zadavanje praktičnog rada prije usmenog 

intervjua, kada ocijeni da je neophodno demonstriranje znanja i 
vještina odabranih kandidata; 

e) sačinjava rang-listu intervjuisanih kandidata. 
 

(3) Upravni odbor donosi odluku o izboru i imenovanju najuspješnijeg kandidata za 
direktora." 
 

Ĉlan 4 
 
U članu 27, stavu 2, broj: "22" zamjenjuje se brojem: "21", a tekst: "("Službeni glasnik 
Brčko distrikta BiH", brojevi: 1/00, 7/04, 20/05 i 24/05)" se briše. 

 
Ĉlan 5 

 
Iza člana 27 dodaje se novi član 27a koji glasi: 
 

"Ĉlan 27a 
(Zapošljavanje u javnom preduzeću)  

 
(1) Direktor vrši zapošljavanje u javnom preduzeću na osnovu obavezujuće odluke 
komisije koju imenuje direktor.  
(2) Zaposleni se biraju javnim konkursom. 
(3) Komisiju iz stava 1 ovog člana čine: 

a) predsjednik upravnog odbora; 
b) direktor; 
c) zaposlenik javnog preduzeća odgovoran za kadrovske poslove. 

(4) Komisija iz stava 1 ovog člana izabire najuspješnijeg kandidata na način propisan 
u članu 20 stavu 2 ovog zakona. 
(5) Komisija donosi odluku o izboru najuspješnijeg kandidata." 
 

 
 
  
 
 
 
 


